
FESTIVAL CORAIS NADAL 2010
CORAIS DE COMPOSTELA. 26-12-10
Coral Xúbilo. Asociación de Pensionistas e Xubilados de Santiago:

Esta coral foi creada no 2001 pola Asociación de Pensionistas e Xubilados de Santiago de Compostela co fin de encher un oco no seu Programa de actividades culturais, formativas e lúdicas, dando resposta ás inquedanzas daqueles socios amantes da música coral. Actualmente está dirixida por Ángel Abel Souto e composta de 40 voces, cunha media de idade de 70 anos e pertencentes á asociación. Ten realizado, entre outras, actuacións nos festivais de panxoliñas de Caixanova en Vigo ou en concertos na Coruña, Santiago e Cangas. 
Coral Pontemantible:

Neceu en setembro de 2002 coa intención de fomentar a música popular e animar a cantar aos veciños do barrio de Guadalupe e os seus arredores. Está dirixida por Malena Pazos Pintor e actualmente compóñenna 27 membros, con idades comprendidas entre os 30 e os 70 anos.
Coral Coto da Nai:

Esta coral formouse no 2000, co obxecto de amenizar as celebracións relixiosas na parroquia de San Martiño de Arins. Na actualidade, o coro está formado por 22 compoñentes e o seu director é Oscar Mato. Ademais de cantar nos diferentes oficios religiosos, a coral ampilou o seu repertorio á canción popular galega e latinoamericana. 
Coral Asociación Cultural Amigos do Castiñeiriño:
A fundación da coral produciuse en 2005, baixo a dirección Yolanda Eiras. No 2006 actuaron no Auditorio de Galicia e no 2007 participaron en varias festividades, como a de Fátima e San Antonio do Castiñeiriño.
Coral Irmán Gómez:

Esta coral comezou a súa andadura o 26 de outubro de 1994, por iniciativa da Asociación Hermano Gómez, para fomentar as actividades culturais e musicais entre os pais, profesores e antigos alumnos do colexio San Francisco Javier –Xesuítas de Santiago. Actualmente está dirixida por Diego Neira Sinde e conta con 28 voces mixtas. Paticipou en numerosos actos no concello, en intercambios con outras corais doutros municipios ou na Televisión de Galicia. 
CORAIS DE COMPOSTELA. 27-12-10

Coral La Salle:

Desde o seu nacemento en 1987, a coral realizou varias actuacións tanto a nivel nacional como internacional. En terras galegas son moitas as actuacións que avalan a traxectoria desta formación, que actualmente está composta por 46 voces e presenta un repertorio de máis de 80 composicións musicais: galegas, españolas, italianas, portuguesas de música clásica, popular e relixiosa.  Está dirixida por José Gorrosari. 
Coral José Saramago:

Esta coral foi creada en 2004 pola Asociación Cultural de Voces do Camiño e pertence ao Centro sociocultural José Saramago de Vite. Durante a súa curta carreira, a coral xa participou en actuacións na Televisión de Galicia, en concertos ou en festivais. Actualmente está dirixida por Chema Ares. 
Coral Polifónica de Lavacolla:
Esta coral fundouse en marzo de 1994. O seu director, Manuel Brea, coordina a un conxunto de 16 membros. Ao longo do ano participan en varios festivais e en asuntos eclesiásticos, como acompañamento musical de cerimonias pola área de Compostela.
Coral A Xuntanza:
Con sede no barrio de San Pedro, A Xuntanza nace no ano 1997. Ofrece concertos para os veciños nas celebracións de San Pedro, participa dende 1998 no Festival de Panzoliñas do Teatro García Barbón de Vigo e neste Festival de Corais de Santiago de Nadal. Na actualidade, camiña baixo a dirección de Esperanza Mara. 
Coral Polifónica Alfaia:

Creouse no 2000 e forma parte da asociación sociocultural que leva este mesmo nome, Alfaia. Está formada por 25 membros e o seu repertorio é variado, desde temas tradicionais galegos e de outras autonomías, ata clásicos ou modernos. O seu director é Rubén Pego. 

CORAIS DE COMPOSTELA. 28-12-10

Coral polifónica Amigos de Compostela:

Esta coral foi fundada a finais de 2000 pola Asociación de Antiguos Alumnos das Escolas da Inmaculada (La Salle), recuperando unha tradición anterior. Á súa fronte estivo Amador Santos Bartolomé, director titular da Banda Municipal de Santiago de Compostela, e desde o pasado mes de setembro o seu director é Alberto Míguez López. Actualmente conta con 34 voces mixtas. Particpou en festivais organizados polo Instituto Galego de Artes Escénicas e Musicais, en actuacións en Santiago, Verín e Carballo. Tamén foi invitada noutros festivais como o de panxoliñas levado a cabo en Vigo por Caixanova. 

Coral A Ruliña de Laraño:
De recente creación, en novembro de 2005, esta coral está composta por 22 membros dirixidos por Javier Otero. Amenizan actos relixiosos da zona de Santiago e da Barcala, ademais de participais e festivais navideños.
Coral Polifónica Colexiata de Sar:
Nace en 1976, no barrio do Sar de Santiago, por iniciativa do párroco don Xosé Porto Buceta. O seu actual director é Francisco Lorenzo Somoza e a agrupación conta con 25 membros repartidos entre as distintas cordas vogais. Interpretan cancións dun repertorio moi amplo: clásico, folclórico e tradicional, pero sobre todo orientado á música sacra. Colabora nos actos relixiosos de Nadal, Pascua, nas festas do brario de Sar e en varios festivais. 
Coro Santa Susana:

Esta agrupación formouse en 1992 e no 1994 contratou ao seu primeiro director profesional. Así, en 2007 constituíuse como Asociación Cultural. Na actualidade está formada por 30 voces mixtas e dirixida por Diego Neira. Actuou na Televisión de Galicia, no Auditorio de Galicia, no Teatro Principal, en Residencias de maiores ou en concertos de Nadal.

Coral Cantigas e Agarimos:

Esta coral forma parte da Agrupación Folclórica Cantigas e Agarimos, fundada no ano 1921, coa fin de recuperar, conservar e transmitir algunha das formas máis entrañables da cultura popular galega: a cantiga,  a música, o baile e os traxes populares, colaborando así coa identidade cultural de Galicia. Esta agrupación realizou moitas actuacións ao longo da súa historia, en diferentes certamen e festivais tanto en España como fóra das nosas fronteiras. Ademais, recibiu numerosos galardóns como a Medalla de Prata da cidade de Santiago de Compostela e Diploma ao Mérito Artístico, a Medalla de Prata da cidade de Lorient (Francia), ou o último deles, o Premio Lar ao Folclore Galego na súa IX edición, entre moitos outros.  Na actualidade está dirixida por Loly Santos.
